
Geroa Bai talde parlamentarioari atxikitako foru parlamentari Mikel Asiain Torresek, Legebiltzarreko Erregelamenduan xedatzen denaren babesean, honako galdera hau aurkezten du, Osoko Bilkuran ahoz erantzun dezan bigarren lehendakariorde eta Memoria eta Bizikidetzako, Kanpo Ekintzako eta Euskarako kontseilari Ana Ollo Hualde andreak:
Bizikidetza mugarri demokratiko eta funtsezkoetako bat da gurea bezalako erkidegoetan, azken hamarkada hauetan indarkeria ezberdinen erasoa pairatu izan baitugu. Garai nahasiak bizi ditugu, ordea, non hainbat esparru sozial eta politikotatik desberdina denarekiko intolerantzia eta, are, gorrotoa ere funtsik gabe sustatzen den.
Guk, berriz, bake- eta bizikidetza-balioetako hezkuntzaren arloak indartzen jarraitu behar dugu, giza eskubideak sustatzen eta Nafarroako gizarteak iraganarekin aldera daitekeen kontakizuna eta memoria partekatua eraikitzen parte har dezan bultzatzen. Aitzina egin behar dugu, orobat, indarkeria terroristaren ondorioei buruzko kontakizun ez baztertzailea egiten, terrorismoaren biktimen testigantzak, bizipenak eta gogoetak biltzen, ezagutarazpen-modu gisa ez ezik, baita indarkeria, isiltasuna eta, batzuetan, gizartearen zati handi baten ahanztura jasan duten pertsonekiko hurbiltasun- eta enpatia-modu gisa ere.
Horrek guztiak zeresan handia zeukan Bizikidetzari buruzko I. Planean, 2021etik 2024ra bitarteko aldia hartzen zuena. Hori dela-eta, iaz, urte amaieran, Memoria eta Bizikidetzako, Kanpo Ekintzako eta Euskarako Departamentuak iragarri zuen abian dela Bizikidetzari buruzko II. Plana garatzeko prozesua.
Hori dela-eta, Memoria eta Bizikidetzako, Kanpo Ekintzako eta Euskarako kontseilariari galdetzen diogu ea zeintzuk izanen diren Nafarroako Bizikidetzari buruzko II. Plana abian jartzeko prozedura eta faseak.

